
ба рисолаи диссертатсионии Ақризоев Мақсуд Маҳрамбекович Алексей 
Алексеевич Бобринской -  муҳаққиқи таърих ва этнографияи Кӯҳистони 
Бадахшон» барои дараҷаи дарёфти дараҷаи илмии доктори фалсафа 
(Ph.D) -  доктор аз рӯи ихтисоси 6D.020303 -  таърихнигорй, 
маъхазшиносӣ ва методҳои таҳқиқоти таърихй.

Рисолаи Ақризоев Мақсуд ба фаъолияти илмии яке аз муҳаққиқони 
намоёни рус граф А.А. Бобринской, ки дар омӯзиши таърих ва 
мардумшиносии тоҷик нақши муҳим дорад, бахшида шудааст, ки охири 
асри XIX (солҳои 1895-1905) ба Осиёи Миёна сафар карда, тарзи зиндагй 
ва урфу одати тоҷиконро таҳқиқ намуд. Бобринской А.А. аз ҷумлаи 
аввалин муҳаққиқоне буд, ки дар соҳаи мардумшиносй, антропология ва 
ҷуғрофияи Помиру Зарафшон маълумоти сершуморро аз худ боқӣ 
гузошт. Вобаста ба ҳамин, диссертант тавонист на танҳо мероси илмии 
А.А. Бобринскойро таҳлил намояд, балки онро дар муқоиса бо 
маълумотҳои дигар муаллифони давраҳои гуногун мавриди омӯзиши 
муқоисавй қарор диҳад. Мақсади асосии рисоларо муаллиф ҳамчун 
таҳқиқи фаъолияти илмии граф А.А. Бобринской дар Бадахшон ва 
муайян намудани аҳамияти илмии осори аъзоёни экспедитсия барои 
илми таърих ва этнографияи тоҷик нишон медиҳад. Дар иҷрои ин 
мақсад дар самти аввали рисола мураттаб намудани хронологияи 
зиндагиномаи граф А.А. Бобринской, мавриди баррасй қарор додани 
натиҷаҳои экпедитсияҳои граф А.А. Бобринской ва маълум намудани 
аҳамияти онҳо барои илми таърих ва этнографияи замони муосир 
баррасй шудаанд.

Дар рисола муаллиф дар шакли мавзӯи мукаммал тамоми самтҳои 
фаъолияти илмии граф А.А. Бобринскойро ҳамун хусусиёти маҷмӯии 
маълумотҳои мухталифи илмй, бойгонй ва публитсистӣ мавриди 
муҳокима қарор додааст.

Аҳамияти илмии рисола дар он аст, ки тавассути таҳқиқот 
Акризоев Мақсуд маълумотҳои нав дар бораи дин, урфу одат, анъанаҳо 
ва маросимҳои мардуми кӯҳистони Помир ва мавзеъҳои таърихиро дар



мутаносиб бо таҳлилҳои граф А.А. Бобринской омӯхта, натиҷаҳои 
экспедитсияи граф А.А. Бобринскойро барои илмҳои таъриху 
этнография ва нақши онҳо дар тартиб додани низоми умумиилмии 
кишваршиносии замони муосир нишон медиҳад.

Арзиши илмии рисоларо сарчашмаҳои истифодашуда маводҳои 
экспедитсияҳои граф А.А. Бобринской, мақолаҳо ва дастнависҳои вай, 
гузоришҳо ва ҳисоботи низомиён ва ходимони сиёсии Россия оид ба 
минтақа, асарҳои ёддоштӣ, сафарномаҳо ва дигар маводи ҳарбиён ва 
олимони тоинқилобии рус, маводи матбуоти даврии Россия ташкил 
доданд. Инчунин муаллиф дар асоси таҳқиқоти эмпирикӣ ва таҳлилӣ 
фикру андешаҳои худро оид ба баъзе аз равияҳои фаъолияти граф А.А. 
Бобринской барои муҳокимаи васеъ пешниҳод карда, онро ҳамчун 
маводи таҳқиқотӣ ва сарчашмаи илмй барои олимон ва муҳаққиқони 
соҳаи таърих ва этнография пешниҳод намудааст.

Диссертатсия аз муқаддима, се боб, хулоса, номгӯи маъхазҳо ва 
адабиёти истифодашуда ва замимаҳо иборат аст, ки тамоми ҷанбаҳои 
мундариҷавии онро инъикос менамоянд.

Ҳамин тариқ, маълумоти A. А. Бобринской дар бораи ёдгориҳои 
таърихии бархе аз минтақаҳои Кӯҳистони Бадахшон муҳимияти илмӣ 
дошта, дар таҳқиқи таърихи кишвар маъхази арзишманд ба ҳисоб 
мераванд. Муҳимияти маълумоти A. А. Бобринской оиди қалъаҳои 
Помир боз дар он зоҳир мегардад, ки ӯ дар таҳқиқоти худ аксҳои бархе 
аз қалъаҳои Бадахшонро ҷой додааст, ки қимати илмии онро боз ҳам 
баланд мегардонад.

Боби охирони рисоларо таҳлил ва таҳқиқ намуда, ба хулоса омадан 
зарур аст, ки хизматҳои граф А.А. Бобринской дар омӯзиши 
этнографияи мардуми Помир, муайян кардани характеристикаи 
антропологӣ ва этникии сокинони минтақа хеле калон аст. Граф А.А. 
Бобринской тавонист дар доираи як таҳқиқот эътиқодҳои динӣ ва 
маросимҳои анъанавии парастиш, тақвимҳо ва идҳои мардуми ин



минтақаро таҳлил намояд. Ҷамъоварӣ кардани ҳамаи ин маълумотҳо дар 
доираи як китоб аз тарафи граф А.А. Бобринской барои илми 
этнография хизмати бузурге маҳсуб мешавад.

Аҳамияти бештари экспидитсияҳои граф А.А. Бобринской ба 
андешаи муаллиф, дар он зоҳир гардид, ки дар давоми сафарҳои худ 
граф А.А. Бобринской ва ҳамроҳони вай харитаи дараҳои водии 
Зарафшон ва роҳҳои кӯҳии гузаштан аз қаторкӯҳҳои Зарафшон ба 
тарафи қаторкӯҳҳои Дарвозу Қаротегинро тартиб доданд. Аз ин ҷиҳат 
дар рисола хусусиёти таҳқиқотҳои граф А.А. Бобринской ва аҳамияти 
онҳо барои илми этнография муайян карда шуд. Тартиби хронологии 
сафарҳои граф А.А. Бобринской имкон доданд, ки маълумотҳои вай оид 
ба мардуми Бадахшон бо маълумотҳои дигар муҳаққиқон мавриди 
таҳлили муқоисавӣ қарор гирад.

Дар маҷмӯъ диссертатсия аҳамияти таҳқиқотҳои экспидитсияҳои 
граф А.А. Бобринскойро барои илми таърих ва этнография ва бахусус 
этнографияи халқҳои кӯҳистони Тоҷикистон ҷуғрофия ва антропологияи 

мардуми кӯҳистон бараъло инъикос намуд.
Дар асоси сарчашмаҳо ва китобҳои истифодашуда аз тарафи 

муаллиф таҳлилҳои зарурӣ дастрас гардиданд ва имкон фароҳам оварда 
шуд, ки масъалаҳои он ҳаллу фасл шаванд. Аз ҳамин ҷиҳат хулоса 
кардан мумкин аст, ки рисола барои дифоъ дар сатҳи гирифтани унвони 
доктори илмии фалсафа (Ph.D) аз руи ихтисоси 6D.020303- 
Таърихнигорй, маъхазшиносй ва методҳои таҳқиқоти таърихй сазовор 

